
                                      
 

   

 

ᑐᓴᕋᑦᓴᐃᑦ 
 

ᓄᓇᕗᑦ ᐱᕚᓪᓕᕈᑎᖃᖅᐳᑦ ᓄᑖᓂᒃ ᖃᖓᑦᑕᖅᑎᑕᐅᓯᒪᔪᒃᑯᑦ ᐱᔨᑦᓯᕋᐅᑎᓂᒃ 
 

ᐃᖃᓗᐃᑦ, ᓄᓇᕗᑦ, ᓯᑦᑕᕝᕙ 22, 2010 - ᑭᓇᒃᑯᑐᐃᓐᓇᕐᓄᑦ ᑎᒥᖁᑎᒋᔭᐅᔪᑦ ᐊᓯᖏᓪᓗ ᐃᒻᒥᒃᑯᐊᖅᑎᖅᓯᒪᔪᑦ ᓄᓇᕗᒻᒥ 
ᒫᓐᓇ ᐊᑐᐃᓐᓇᖃᕈᓐᓇᓕᕐᒪᑕ ᐱᐅᓂᖅᐹᓂᒃ ᑎᒥᐅᔪᓄᑦ ᓴᓇᕐᕈᑎᑦᓴᒥᒃ ᖃᖓᑦᑕᖅᑎᑕᐅᓯᒪᔪᑎᒍᑦ ᓂᐱᖃᕐᓗᑎᒃ ᑕᓚᕖᓴᒃᑯᑦ 
ᑲᑎᒪᒍᓐᓇᓕᕐᒪᑕ ᐊᒻᒪᓗ ᐊᐅᓪᓚᑎᑦᓯᒋᐊᑭᓐᓂᖅᓴᐅᓕᖅᓱᑎᒃ ᑐᖅᑯᖅᓯᒪᔪᕐᔪᐊᓂᒃ ᐊᑐᕐᓗᑎᒃ ᓄᓇᕐᔪᐊᕐᒨᖓᔪᒥᒃ 
ᖃᕆᑕᐅᔭᕐᒥᒃ, ᐊᑐᖃᑦᑕᑕᕐᓗᑎᒃ ᐊᑐᐃᓐᓇᐅᔪᑦ ᖃᕆᑕᐅᔭᒃᑰᕈᑕᐅᒍᓐᓇᖅᑐᑦ. ᐅᑯᐊ ᓄᑖᑦ ᖃᕆᑕᐅᔭᒃᑯᑦ ᐱᔨᑦᓯᕋᐅᑏᑦ 
ᐊᔪᕐᓇᖏᑦᑎᑕᐅᓕᖅᓯᒪᔪᑦ ᖁᔭᓐᓇᒦᐹᓗᒃ ᑲᑐᔾᔨᖃᑎᒌᑦᓯᒻᒪᒻᒪᑕ ᑲᓇᑕᐅᑉ ᒐᕙᒪᒃᑯᖏᑦ ᓄᓇᕗᓪᓗ ᒐᕙᒪᒃᑯᖏᑦ, ᓄᓇᕗᒻᒥ 
ᖃᖓᑦᑕᖅᑎᑕᐅᓯᒪᔪᓄᑦ ᑎᒥᐅᔪᑦ, ᐊᒻᒪᓗ ᐊᐅᓚᑦᓯᔨᐅᔪᑦ ᕿᓂᕐᒥᒃ, SSi Micro Ltd.  
 
ᐱᖁᔭᓕᐅᖅᑎ ᓕᐅᓇ ᐊᒡᓘᑲᒃ, ᐱᖁᔭᓕᐅᖅᑎ ᑲᓇᑕᐅᑉ ᒐᕙᒪᒃᑯᖏᓐᓂ ᓄᓇᕗᒻᒥ, ᒥᓂᔅᑕ ᐋᓐᓂᐊᖅᑐᓕᕆᓂᕐᒧᑦ 
ᒥᓂᔅᑕᐅᓪᓗᓂᓗ ᐅᑭᐅᖅᑕᖅᑐᓕᕆᓂᕐᒧᑦ, ᐊᒻᒪᓗ ᑎᐅᕈᓪ ᐅᕼᐅᒃᑲᓐᓄᐊᖅ, ᐃᑦᓯᕙᐅᑕᓕᒃ ᓄᓇᕗᒻᒥ 
ᐱᕙᓪᓕᐊᔪᓕᕆᔨᒃᑯᓐᓄᑦ, ᐊᒻᒪᓗ ᔨᐊᕝ ᕕᓕᑉ, ᐊᖓᔪᖅᑳᖅ SSi Micro Ltd.-ᑯᓐᓄᑦ, ᐅᖃᖅᓯᒪᔪᖅ ᑐᓴᖅᓴᐅᓗᑎᒃ 
ᑕᑯᑦᓴᐅᖑᓐᓴᖅᑐᑦ ᐊᒻᒪᓗ ᑐᖅᑯᖅᓯᒪᔪᓂᒃ ᐊᐅᓪᓛᑎᑦᓯᓂᕐᒧᑦ ᐱᔨᑦᓯᕋᐅᑏᑦ ᑕᑯᑦᓴᐅᑎᑦᓯᒻᒪᑦ ᑮᓇᐅᔭᖅᑑᑕᐅᓯᒪᔪᓂᒃ $15.6-
ᒥᓕᐊᓂᒃ ᐊᑯᕐᖓᓐᓂ 2009 ᐊᒻᒪᓗ 2012. ᒐᕙᒪᒃᑲᖏᑦᑕ ᑲᓇᑕᐅᑉ ᐃᑲᔫᑎᖏᑦ $7.8-ᒥᓕᐊᓐ, ᑕᐃᒫᓪᓗᐊᖅ 
ᐊᐃᑦᑐᐃᓯᒪᑦᓱᑎᒃ SSi Micro-ᑯᑦ ᐊᓯᖏᓪᓗ ᓂᐅᕕᖅᑎᓃᓐᖓᖅᑐᑦ ᐃᑖᔪᑦ. 
 
“ᒐᕙᒪᒃᑯᖏᑦ ᑲᓇᑕᐅᑉ ᐃᑲᔪᖅᓯᒻᒪᑕ ᐱᕚᓪᓕᖅᓯᒪᔪᓂᒃ ᖃᖓᑦᑕᖅᑎᑕᐅᓯᒪᔪᒃᑯᑦ ᐱᔨᑦᓯᕋᐅᑎᓂᒃ ᓄᓇᓕᓐᓄᑦ ᑲᓇᑕᒥ”, 
ᐅᖃᖅᓯᒪᔪᖅ ᒥᓂᔅᑕ ᐊᒡᓘᑲᒃ. “ᐱᔨᑦᓯᕋᐅᑏᑦ ᐊᐅᓚᔾᔭᑦᑕᐅᔪᑦ ᐅᓪᓗᒥ ᐱᕚᓪᓕᑎᑦᓯᓂᐊᖅᑐᑦ ᑲᓲᒪᓂᕐᒥᒃ 
ᐱᕕᖃᖅᑎᑦᓯᒍᑕᐅᓗᓂᓗ ᓄᓇᕗᒻᒥ ᓄᓇᖃᖅᑐᓂᒃ ᐊᑐᐃᓐᓇᖃᕐᓂᖅᓴᐅᓂᕐᒥᒃ ᑭᓇᒃᑯᑐᐃᓐᓇᕐᓄᑦ ᐱᔨᑦᓯᕋᐅᑎᓂᒃ 
ᐃᓕᓐᓂᐊᕐᓂᒨᖓᔪᓂᒃ, ᐱᖅᑯᓯᕐᒧᑦ, ᐱᓇᓱᐊᕐᕕᐅᔪᓪᓗ.” 
 
ᒐᕙᒪᒃᑯᖏᑦ ᓄᓇᕗᑦ ᐊᑐᐃᓐᓇᐅᑎᑦᓯᓯᒪᔪᑦ $1.5-ᒥᓕᐊᓂᒃ ᐃᑲᔪᖅᓯᒍᑕᐅᑦᓱᓂ ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᑦ 
ᐊᐅᓚᓂᓪᓗᐊᑕᖏᓐᓄᑦ ᑕᐃᒪᓐᖓᓂᑦ ᐱᒋᐊᓚᐅᖅᓯᒪᒻᒪᑕᓂᑦ 2003-ᒥ. ᑐᕌᖓᓗᐊᖅᓱᑎᒃ ᑕᕝᕗᖓ ᐊᐅᓚᓂᐅᔪᒧᑦ 
ᒐᕙᒪᒃᑯᖏᓐᓂ ᓄᓇᕗᑦ ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ ᑐᓂᓯᓯᒪᔪᑦ $250,000 ᑕᐃᒫᓪᓗᐊᖅ 
ᑮᓇᐅᔭᖃᖅᑎᑦᓯᒻᒪᑦ ᐊᐅᓚᓂᐅᔪᓄᑦ ᐊᐅᓚᑦᓯᔾᔪᑎᑦᓴᓂᒃ ᑐᓴᐅᒪᖃᑦᑕᐅᑎᔾᔪᑎᑦᓴᓂᓪᓗ ᐊᕐᕌᒎᓐᓂ ᒪᕐᕉᓐᓂ ᐊᓂᒍᖅᑑᓐᓂ.  
 
“ᒐᕙᒪᒃᑯᖏᑦ ᓄᓇᕗᑦ ᑐᓂᒪᓂᖃᕐᒪᑕ ᐱᕚᓪᓕᑎᑦᓯᓂᕐᒥᒃ ᑲᓲᒪᓂᐅᕙᑦᑐᓂᒃ ᓄᓇᓕᑦᑎᓐᓄᑦ ᐃᑲᔪᖅᓯᓪᓗᓪᓗ ᓄᓇᓕᓐᓂᒃ 
ᑐᓐᖓᕕᖃᖅᓱᑎᒃ, ᑲᔪᓯᒍᓐᓇᖅᑐᓂᒃ ᖃᑭᒪᓇᓱᐊᕐᓂᐅᔪᓂᒃ,” ᐅᖃᖅᓯᒪᔪᖅ ᐱᕙᓪᓕᐊᔪᓕᕆᓂᕐᒧᑦ ᐃᖏᕐᕋᔪᓕᕆᓂᕐᒧᓪᓗ 
ᒥᓂᔅᑕ ᐲᑕ ᑕᑉᑑᓇ. “ᑕᒪᓐᓇ ᐊᐅᓚᓂᐅᔪᖅ ᑕᐃᒪᐃᓐᓂᐊᖅᑐᖅ. ᖁᕕᐊᓱᑉᐳᒍᑦ ᑖᒃᑯᐊ ᑮᓇᐅᔭᐃᑦ ᐱᕚᓪᓕᑎᑦᓯᓂᐊᕐᒪᑕ 
ᐊᑐᐃᓐᓇᖃᕐᓂᕐᒥᒃ ᖃᖓᑦᑕᖅᑎᑕᐅᓯᒪᔪᒃᑯᑦ ᓄᓇᕐᔪᐊᓕᒫᕐᒧᑦ. 
 
“ᐊᐅᓚᔾᔭᑕᐅᓂᖏᑦ ᑖᒃᑯᐊ ᓄᑖᑦ ᖃᕆᑕᐅᔭᒃᑯᑦ ᓴᓇᕐᕈᑕᐅᔪᑦ ᑭᒡᒐᖅᑐᐃᒻᒪᑕ ᐊᐅᓚᔾᔭᒋᐊᕈᑎᖏᓐᓂᒃ ᐊᒥᓱᑦ 
ᖃᓄᐃᑦᑐᑐᐃᓐᓇᐃᑦ ᐃᓄᐃᑦ ᑎᒥᐅᔪᓪᓗ, ᐊᒻᒪᓗ ᑐᕋᐃᓐᓇᖅᑐᒥᒃ ᑭᐅᔾᔪᑕᐅᔪᖅ ᑭᓐᖒᒪᒋᔭᐅᔪᓄᑦ ᓄᓇᕗᒻᒥ 
ᑭᓇᒃᑯᑐᐃᓐᓇᕐᓄᑦ,: ᐅᖃᖅᓯᒪᕗᖅ ᒥᔅᑕ ᐅᕼᐅᒃᑲᓐᓄᐊᒃ. “ᐊᓚᒡᒐᐃᑦᑐᒥᒃ ᐱᕚᓪᓕᑎᑦᓯᔪᑦ ᐱᔪᓐᓇᕐᓂᑎᓐᓂᒃ 
ᐊᒥᖅᑲᐅᑎᖃᕐᓂᕐᒧᑦ ᐱᒻᒪᕆᐊᓗᓐᓂᒃ ᑎᒥᐅᔪᓄᑦ ᑲᑎᖅᓱᖅᓯᒪᔪᓂᒃ, ᒪᓂᒪᑎᑦᓯᒍᑕᐅᓗᓂ ᐅᖓᓯᑦᑐᒧᑦ ᐃᓕᓐᓂᐊᑎᑦᓯᓂᕐᒥᒃ, 
ᑮᓇᐅᔭᖅᑐᓗᐊᓐᖏᑦᑐᓂᒃ ᑲᑎᒪᖃᑦᑕᓂᕐᒥᒃ ᐊᐅᓪᓚᕆᐊᑐᓐᖏᓪᓗᑎᒃ, ᑲᔪᓯᑎᓪᓗᒍᓗ ᐅᖃᐅᓯᕗᑦ ᐱᖅᑯᓯᕗᓪᓗ”.  



 
“SSi Micro ᖁᕕᐊᓱᔾᓚᕆᑉᐳᑦ ᑲᒻᐸᓂᐅᒋᐊᒥᒃ ᓄᓇᕗᒻᒥ ᖃᖓᑦᑕᖅᑎᑕᐅᓯᒪᔪᓄᑦ ᐃᖏᕐᕋᒍᔾᔨᓪᓗᑎᒃ,” ᐅᖃᖅᐳᖅ ᒥᔅᑕ 
ᕕᓕᑉ. “ᑖᒃᑯᐊ ᓴᓇᕐᕈᑏᑦ ᐊᑐᖅᑕᐅᕙᑦᑐᑦ ᐅᐊᔭᒨᖅᑐᖁᑎᒋᔭᐅᔪᓄᑦ ᓴᓐᖏᔪᒻᒪᕆᐅᓪᓗᑎᒃ ᓱᖏᐅᑎᓯᒪᔪᓐᓄᓪᓗ 
ᖃᕆᑕᐅᔭᒃᑯᑦ ᐱᔨᑦᓯᖅᑕᐅᓂᕐᒧᑦ ᓄᓇᓕᓐᓄᑦ. ᐱᒋᐊᖅᐸᓪᓕᐊᓕᖅᑎᓪᓗᑕ ᐊᕐᕌᒍᓂᒃ ᓄᑖᓂᒃ, ᓄᓇᕗᒻᒥ 
ᖃᖓᑦᑕᖅᑎᑕᐅᓯᒪᔪᑎᒍᑦ ᓯᕗᓂᑦᓴᖓᑦ ᖃᐅᒪᓂᖅᓴᐅᓚᐅᖅᓯᒪᓐᖏᑦᑐᖅ.”  
 
ᐅᓪᓗᒥ ᐊᐅᓚᔾᔭᒋᐊᖅᑕᐅᓂᖏᑦ ᐱᔨᑦᓯᕋᐅᑏᑦ ᓇᓗᓇᐃᖅᓯᒍᑕᐅᒻᒪᑕ ᐊᐃᑉᐸᖓᓂ ᐊᐅᔾᔭᒋᐊᕈᑎᓪᓗᐊᑕᐅᔪᒥᒃ ᐊᖏᓂᖅᓴᒥᒃ 
ᓯᑕᒧᓄᑦ ᐊᕐᕌᒍᓄᑦ ᑐᓂᒪᓂᖅ, ᑲᑎᑦᓱᑎᒃ $21.6 ᒥᓕᐊᓐ, ᐊᑑᑎᔭᐅᔪᖅ ᒐᕙᒪᒃᑯᖏᓐᓄᑦ ᑲᓇᑕᐅᑉ ᐊᐅᒡᒍᓯ 2008-ᖑᑎᓪᓗᒍ 
ᐱᕚᓪᓕᑎᑦᓯᒍᒪᓪᓗᑎᒃ ᖃᖓᑦᑕᖅᑎᑕᐅᓯᒪᔪᒃᑯᑦ ᐱᔨᑦᓯᕋᐅᑎᓄᑦ ᓄᓇᕗᒻᒥ ᐊᑯᕐᖓᓐᓂ 2009 ᔫᓂ 30, 2012-ᒧᓄᑦ. 
ᓯᕗᓪᓕᐅᔪᔪᖅ ᓄᑖᕈᕆᐊᖅᑕᐅᓂᖓ ᕿᓂᖅ ᑲᓲᒪᓂᐅᕙᑦᑑᑉ ᐅᖃᐅᓯᐅᔪᔪᖅ ᑏᓴᕝᕙ 2009.  
(ᑕᑯᓗᒍ http://www.infc.gc.ca/media/news-nouvelles/csif-fcis/2009/20091203iqaluit-eng.html)  
 
ᓄᑖᑦ Q-File ᐊᒻᒪᓗ Meet On-line Enterprise ᐊᑐᐃᓐᓇᐅᒻᒪᑕ ᑭᓇᒃᑯᓕᒫᓄᑦ ᐅᓪᓗᒥ ᐱᒋᐊᖅᓱᑎᒃ. 
ᑐᑭᓯᒋᐊᒃᑲᓐᓂᕈᒪᒍᕕᑦ ᑐᑯᓂᐊᕈᓐᓇᖅᑐᑎᑦ ᑐᓴᕋᑦᓴᓂᒃ ᐅᕙᓂ www.qfile.ca ᐊᒻᒪᓗ  www.qiniq.com/meetonline.   
 
ᒐᕙᒪᒃᑯᓐᓄᑦ ᑮᓇᐅᔭᐅᑎᑕᐅᔪᑦ ᑖᑦᓱᒧᖓ ᐊᐅᓚᓂᕐᒧᑦ, ᓇᓗᓇᐃᔭᖅᑕᐅᔪᑦ ᓄᓇᕗᒻᒥ ᐱᕙᓪᓕᐊᔪᓕᕆᔨᒃᑯᓐᓄᑦ 
ᐋᖅᑭᐅᒪᔾᔪᑕᐅᔪᓄᑦ ᐊᐅᓚᓂᐅᒋᐊᖓ II, ᐱᓯᒪᔪᖅ ᑲᓇᑕᒥ ᖃᖓᑦᑕᖅᑎᑕᐅᓯᒪᔪᓄᑦ ᐊᐅᓚᔾᔭᒋᐊᕈᑕᐅᔪᓂᒃ ᐊᑖᓂ ᑲᓇᑕᒥ 
ᓯᕗᓪᓕᐅᔾᔭᐅᔪᑦ ᑲᓇᑕᒥ ᐅᐸᓗᖓᐃᔭᕐᓂᕐᒧᑦ ᐋᖅᑭᐅᒪᔾᔪᑎᓄᑦ ᑮᓇᐅᔭᓂᒃ, ᐊᑐᐃᓐᓇᐅᑎᑕᐅᑦᓱᑎᓪᓗ ᐊᐃᑦᑐᐃᓂᕐᒧᑦ 
ᐊᖏᖃᑎᒌᒍᑎᒃᑯᑦ ᓄᓇᕗᒻᒥ ᖃᖓᑦᑕᖅᑎᑕᐅᒪᔪᓄᑦ ᐱᕙᓪᓕᐊᔪᓕᕆᔨᒃᑯᑎᒍᑦ.  
 
ᓄᓇᕗᒻᒥ ᖃᖓᑦᑕᖅᑎᑕᐅᓯᒪᔪᑎᒍᑦ ᐱᕙᓪᓕᐊᑎᑦᓯᔩᑦ ᑮᓇᔭᐅᓕᐅᕋᓱᐊᖅᑎᐅᒐᑎᒃ ᒐᕙᒪᒃᑯᓐᓄᑦ ᑎᑎᕋᖅᑕᐅᓯᒪᔪᑦ ᑎᒥᐅᔪᒧᑦ 
ᐃᓚᒋᔭᐅᔪᖁᑎᖏᑦ ᑭᒡᒐᖅᑐᐃᑦᓱᑎᒃ ᓄᓇᓕᓐᓂᒃ, ᓇᒻᒥᓂᖅ ᐱᓇᓱᐊᕐᕕᓕᓐᓄᑦ ᐊᒻᒪᓗ ᐃᓄᑐᐃᓐᓇᐃᑦ ᐱᔪᒪᓂᕆᔭᖏᑦ 
ᖃᐅᔨᓴᕐᕈᑕᐅᓪᓗᓂ ᓱᖏᖅᑑᑎᖃᕈᓐᓇᕐᓂᕐᒥᒃ ᐊᑭᑐᓗᐊᓐᖏᑦᑐᒥᒃ ᐊᑐᐃᓐᓇᖃᕐᓂᕐᒥᒃ ᖃᖓᑦᑕᖅᑎᑕᐅᓯᒪᔪᒃᑯᑦ 
ᐱᔨᑦᓯᕋᐅᑎᓂᒃ ᑲᔪᓯᑎᑕᐅᕗᖅ ᓇᒻᒥᓂᖃᖅᑐᓄᑦ ᐊᑐᓂᑦ ᓄᓇᕗᒻᒥ ᓄᓇᓕᓐᓂ.  

ᑐᑭᓯᒋᐊᒃᑲᓐᓂᕕᑦᓴᖅ ᒐᕙᒪᒃᑯᖏᓐᓄᑦ ᑲᓇᑕᐅᑉ ᐋᖅᑭᐅᒪᔾᔪᑎᓅᖓᔪᓂᒃ ᑕᑯᒋᐊᕐᓗᑎᑦ www.creatingjobs.gc.ca. 
ᐃᓕᑉᐹᓪᓕᒍᒪᒍᕕᑦ ᑲᓇᑕᒥ ᖃᑭᒪᓇᓱᐊᕐᓂᕐᒧᑦ ᐊᐅᓚᔾᔭᒋᐊᓂᕐᒧᑦ ᐸᕐᓇᐅᑎᓂᒃ, ᑕᑯᒋᐊᕐᓗᒍ www.actionplan.gc.ca. 
 
ᑐᑭᓯᒋᐊᒃᑲᓐᓂᕈᒪᒍᕕᑦ ᑲᓇᑕᒥ ᖃᖓᑦᑕᖅᑎᑕᐅᓯᒪᔪᓂᒃ: www.broadband.gc.ca/pub/media/nsi_prog_des.html 
 
ᑐᑭᓯᒋᐊᒃᑲᓐᓂᕈᒪᒍᕕᑦ ᕿᓂᖅ ᒥᑦᓵᓄᑦ: www.qiniq.com  
 
ᑐᑭᓯᒋᐊᒃᑲᓐᓂᕈᒪᒍᕕᑦ ᓄᓇᕗᒻᒥ ᖃᖓᑦᑕᖅᑎᑕᐅᓯᒪᔪᓄᑦ ᐱᕙᓪᓕᐊᔪᓕᕆᔨᒃᑯᓐᓄᑦ: www.nunavut-broadband.ca  
 
ᑐᑭᓯᒋᐊᒃᑲᓐᓂᕈᒪᒍᕕᑦ SSi Micro: www.ssimicro.com  
 
ᑐᑭᓯᒋᐊᒃᑲᓐᓂᕈᒪᒍᕕᑦ ᐱᕙᓪᓕᐊᔪᓕᕆᔨᒃᑯᓐᓂᒃ ᐃᖏᕐᕋᔪᓕᕆᔨᒃᑯᓂᓪᓗ: www.edt.gov.nu.ca    

ᑐᑭᓯᒋᐊᕐᕕᑦᓴᐃᑦ: 
 
ᔮᓐ ᕚᕝᑳᒃ 
ᐊᓪᓚᕝᕕᖓᓂ ᐱᖁᔭᓕᐅᖅᑎ ᑦᓴᒃ ᓯᑐᕌᓪ 
ᒥᓂᔅᑕ ᐃᖏᕐᕋᔪᓕᕆᓂᕐᒧᑦ, ᐋᖅᑭᐅᒪᔾᔪᑎᓄᑦ 
ᐊᒻᒪᓗ ᓄᓇᓕᓐᓄᑦ 
613-991-0700 
 
ᐋᖅᑭᐅᒪᔾᔪᑎᓕᕆᔩᑦ ᑲᓇᑕᒥ 
613-948-1148 
info@creatingjobs.gc.ca  
 
ᒫᑎᐅ ᐃᓚᓯᐅᕕᒃ 
ᐱᕙᓪᓕᐊᔪᓕᕆᔨᒃᑯᑦ ᐃᖏᕐᕋᔪᓕᕆᔨᒃᑯᓪᓗ 
ᒐᕙᒪᒃᑯᖏᑦ ᓄᓇᕗᑦ 
867-975-7818 
millaszewicz@gov.nu.ca 

ᐅᐊᓇ ᓯᐱᓄ 
ᐊᐅᓚᑦᓯᔨᒻᒪᕆᐅᑲᓐᓇᖅᑐᖅ 
ᓄᓇᕗᒻᒥ ᖃᖓᑦᑕᖅᑎᑕᐅᓯᒪᔪᓄᑦ ᐱᕙᓪᓕᐊᔪᓕᕆᔩᑦ 
867-979-0575 
oana@qiniq.com  
 
ᓵᓚᑦ ᐅᐊᑲ 
ᑭᓇᒃᑯᑐᐃᓐᓇᕐᓄᑦ ᑐᓴᐅᒪᔾᔪᑎᓕᕆᔨ 
SSi Micro 
867-669-7500 
charlotte_walker@ssimicro.com  

